
Ohne Rücksicht auf den Autornamen 10 farbige Initialen, die erste und die dritte zwei Zeilen hoch, die übrigen eine Zeile hoch, alternierend rot und blau, mit Ausnahme der beiden letzten, beide rot infolge eines Seitenwechsels. Trennungszeichen nicht gehoben.

Grundlage: A [abrufbar]

HARTMAN·VON·OVVE ∞∞∞∞∞				[30r]
Mir hatten botten frowe gvͦt. ſinen dienſt d9 dir ez wol gan. ein ritter der
vil gerne tvͦt. dc beſte dc ſin h9ze kan. d9 wil dvr dinen willen diſen ſvm9 ſin.
vil hohes mvͦtes verre vf die gnade din. dc ſolt dv minneclich enphan dc ich
mit gvͦten meren var ſo bin ich willekomen dar. Dv ſolt ime botte mi
nen dienſt ſagen. ſwaz ime ze liebe mvͦge geſchehen. dc mohte nieman
baz behagen der in ſo ſelden habe geſehen. vñ bitte in dc er wende ſinen ſtol
zen lip da man ime lone ich bin ein vil vremedez wip zenpfanne ſuſ ge
tane rede ſwer er vch anders gert dc tvͦn ich wan des iſt er wert. Min
erſte rede die ſi ie v9nam die enphienc ſi des mich dvhte gvͦt. biz ſi mich na
hen zir gewan zehant beſtvͦnt ſi ein and9 mvͦt ſwie gerne ich wolte ich
[bookmark: _Hlk61695879]mac vo͂ ir niht kom͂. dv̀ groze liebe hat ſo vaſte zvͦ genomen dc ſi mich niht
enlazet vri. ich mvͦz ir eigen iem9 ſin nv enrvͤche eſt doch der wille min.
Swez vroide an gvͦten wiben ſtat d9 ſol in ſprechen wol. vñ iem9 weſen vnd9
tan. dc iſt min ſitte vñ iſt min rat. alſe ez mit trvwen ſol. dc kan
mich niht v9uan an ein9 ſtat dar ich gnaden bat ſwie si mir tvͦt ich han
mir ir gegeben vñ wil ir ein9 leben. Moht ich d9 ſchonen minen mvͦt nah
minen willen ſagen. ſo liez ich minen ſanc. nv iſt min ſelde niht ſo gvͦt
da vo͂ mvͦz ich ir clagen mit ſange dc mich twanc. ſwie verre ich ſi ſwie
v9re ir ich ſo ſende ich ir den botten bi. den ſi wol horet vñ eine ſiht der en
meldet min da niht. Ez iſt ein clage vñ niht ein ſanc dc ich der gvͦten
mitte ernv̀we minv̀ leit die ſweren tage ſint al zelanc die ich ſi gnaden
bitte. vñ ſi mir doch v9ſeit. ſwer ſelhen ſtrit der kvmb9 ane vreide git ver
lazen kvnde des ich nieni kan. d9 were ein ſelic man. Ich ſpach ich wolte
ir ein9 leben vñ lie dc wite mere kom͂. min h9ze hette ich ir gegeben vñ
han dc nv vo͂ ir genom͂ ſwer tvmben antheiz trage d9 laz in der tage e in
der ſtrit beroͮbe der iare gar alſe si mich hat getan ir ſi der criek verlan
vo͂ dirre zit ſo wil ich dienen anders war. Sit ich ir lones mvͦz en
bern der ich manic iar gedienet han. ſo mvͦze mich doch got gewern. dc
ez d9 lieben mvͤze er gan nach eren vñ wol ſit ich mich rechen ſol deſwar
dc ſi. vñ doch niht anders wan alſo dc ich ir heiles gan baz danne ein
and9 man. vñ bin da bi ir leide gram ir liebes vro. Mir ſint dv̀ iar vil 		|
vnv9lorn dv̀ ich an ſi gewendet han. hat mich ir minnen lon v9born doch troſ	[30v]
tet mich ein lieb9 wan ich engerte nihteſ me wan mvͤz ich ir alſe ze frowen
iehen manic man d9 nimpt ſin ende alſo dc ime niem9 liep geſchiht wan dc
er ſich v9ſiht derz ſvle geſchehen vñ tvͦt in d9 gedinge vro. Der ich da her gedie
net han. dvr die wil ich mit vreiden ſin doch ez mich wenic hat v9van ich
weiz wol dc dv̀ frowe min nach eren lebet ſwer vo͂ ſiner der ſtrebet d9 habe
ime dc in betraget ſin9 iare vil. ſwer alſo minnen kan d9 iſt ein valſcher ma͂.
min mvͦt ſtet baz vo͂ ir ich niem9 kom͂ wil.
